
	Նախագծերի վերաբերյալ հայտնում ենք հետևյալը.
«Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի լրամշակված տարբերակի և «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի վերաբերյալ.
1.  «Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի լրամշակված տարբերակով, մասնավորապես, առաջարկվում է նվազեցնել մի շարք ապրանքների (ԱՏԳ ԱԱ 2208 30 ծածկագրին դասվող վիսկիներ, ԱՏԳ ԱԱ 2208 40 ծածկագրին դասվող ռոմ, 2208 70 ծածկագրին դասվող լիկյորներ, սպիրտային այլ թրմեր՝ անիսոն, ապերատիվ, կոկտեյլ, ջին, բալզամ, ռաքիա և այլն) արտադրության իրականացման իրավունք ձեռք բերելու համար գործող օրենսդրությամբ սահմանված պետական տուրքի դրույքաչափերը:
Նախագծի ընդունման հիմնավորման համաձայն՝ «Պետական տուրքի մասին» ՀՀ օրենքի 20.1-ին հոդվածի 1-ին մասի աղյուսակի 5-րդ կետով սահմանված` տարեկան 15.0 մլն դրամի չափով պետական տուրքի բարձր դրույքաչափը խոչընդոտում է մի շարք ալկոհոլային խմիչքների, մասնավորապես՝ սպիրտային այլ թրմերի (անիսոն, ապերատիվ, կոկտեյլ, ջին, բալզամ, ռաքիա և այլն) արտադրության կազմակերպմանը, քանի որ դրանց արտադրությունը կրելու է փորձնական բնույթ, արտադրվելու են փոքր ծավալներ և սահմանված 15.0 մլն դրամ տարեկան պետական տուրքի վճարումը տնտեսապես շահավետ չէ դրանց արտադրությունը սկսելու համար։
Առաջարկությունները մեր քննարկմանը ներկայացվել են նաև նախկինում, որի վերաբերյալ հայտնել ենք, որ ցանկացած արտոնության տրամադրում կամ արտոնյալ մոտեցումների սահմանում ենթադրում է հարկումից խուսափելու հնարավորությունների ստեղծում, քանի որ հարկային արտոնությունների կիրառության նախորդ տարիների փորձը ցույց է տվել, որ տարբեր հնարքների ու չարաշահումների կիրառությամբ արտոնություններից սկսում են օգտվել նաև այնպիսի շահագրգիռ կողմեր, որոնց համար ի սկզբանե դրանք նախատեսված չեն եղել: 
Այս առումով, նշել ենք, որ առաջարկությունների ընդունումը ենթադրում է բարդ վարչարարության իրականացում, քանի որ կստեղծվեն պետական տուրքի գումարի վճարումից խուսափելու ռիսկեր: Մասնավորապես, առաջարկության ընդունման դեպքում կարող են ցածր տուրքի վճարում նախատեսող ծանուցման շրջանակներում արտադրվել այլ տեսակի սպիրտային խմիչքներ, որոնց արտադրության թույլտվություն ստանալու համար պետական տուրքը բարձր է: Ընդ որում, պարզ չէ, թե վարչարարության շրջանակում ինչպես և ինչ չափանիշների հիման վրա է որոշվելու արտադրված այս կամ այն ապրանքի, օրինակ՝ անիսոն, ապերատիվ, կոկտեյլ, ջին, բալզամ կամ ռաքիա հանդիսանալու հանգամանքը: 
Հաշվի առնելով վերոգրյալը՝ հայտնել ենք, որ առաջարկությունները լրացուցիչ քննարկման և հիմնավորման կարիք ունեն: Քննարկման կարիք ունեն նաև նշյալ խմիչքների անվանումները՝ հաշվի առնելով այն հանգամանքը, որ օրինակ՝ հասկանալի չէ, թե պետական տուրքի կիրառության տեսանկյունից որ խմիչքն է համարվելու կոկտեյլ կամ բալզամ:
Այս առումով, հայտնում ենք, որ մեր վերոնշյալ դիտարկումների վերաբերյալ լրացուցիչ հիմնավորումներ չեն ներկայացվել: 
Ամփոփելով վերոգրյալը՝ կրկին հայտնում ենք, որ վերոնշյալ առաջարկությունները լրացուցիչ քննարկման և հիմնավորման կարիք ունեն:
1. «Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի լրամշակված տարբերակով ներկայացվել են նաև նոր առաջարկություններ: Մասնավորապես, առաջարկվում է վերացնել ԱՏԳ ԱԱ 220820 ծածկագրին դասվող խաղողի գինու կամ խաղողի մզման թորումից ստացվող սպիրտային թրմօղիների 100 հազար լիտրից ավելի յուրաքանչյուր լիտրի իրացման թույլտվություն ստանալու համար 25 դրամ պետական տուրքը:
Այս առումով, հայտնում ենք, որ պարզ չեն առաջարկության հիմնավորումները, քանի որ նախագծերի ընդունման հիմնավորմամբ չեն ներկայացվել այն խնդիրները, որոնք նախատեսվում է կարգավորել:
Միաժամանակ, նախագծի ընդունման հիմնավորման մեջ նշվում է, որ ակնկալվում է, որ պետական բյուջեի մուտքերը կնվազեն շուրջ 438.0 մլն դրամով։


    Մյուս կողմից, «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծով, մասնավորապես, առաջարկվում է վերացնել գյուղատնտեսական բնագավառի, գինու, խնձորի և պտղահատապտղային այլ գինիների և մեղրից ստացված այլ ալկոհոլային խմիչքների, գարեջրի արտադրության իրականացման իրավունք ձեռք բերելու համար, ինչպես նաև առևտրի իրականացման վայրի կազմակերպման իրականացման իրավունք ձեռք բերելու համար սահմանված պետական տուրքերը:
Նախագծի ընդունման հիմնավորման համաձայն՝ նախագծերի ընդունումը նպատակ ունի վարչարարության կրճատման և պարզեցման միջոցով աջակցել «Գործունեության իրականացման ծանուցման մասին» ՀՀ օրենքով սահմանված մի շարք ոլորտների զարգացմանը և գործարար ու ներդրումային միջավայրի տեսանկյունից տվյալ ոլորտներն առավել գրավիչ դարձնել:
Բացի այդ, նշվում է, որ վերոնշյալ գործունեության տեսակների մասով վճարված ընդհանուր պետական տուրքերը 2021 թվականին կազմել են 123.4 մլն ՀՀ դրամ։ 



Այս առումով, նախ, հայտնում ենք, որ «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծով ներկայացված առաջարկությունները բավարար չափով հիմնավորված չեն, քանի որ պարզ չէ, թե օրինակ՝ որոշ գործունեության տեսակների մասով տարեկան 10, 25 կամ 50 հազար դրամի չափով պետական տուրքերի առկայությունն ինչպես կարող է բացասաբար ազդել այդ գործունեությամբ զբաղվող տնտեսավարող սուբյեկտների վրա կամ այդ տուրքերի բացակայությունն ինչպես կարող է այդ ոլորտներն առավել գրավիչ դարձնել: Ավելին, պարզ չէ առևտրի ծավալների աճի պայմաններում առևտրի իրականացման վայրի կազմակերպման իրավունք ձեռք բերելու համար սահմանված պետական տուրքերը հանելու հիմնավորումները:
Միաժամանակ, հարկ ենք համարում նշել, որ նոր արտոնությունների տրամադրումը հակադրվում է ներկա փուլում ՀՀ կառավարության կողմից իրականացվող՝ հայտարարված հարկային քաղաքականությանը: Մասնավորապես, ՀՀ կառավարության 2021 թվականի օգոստոսի 18-ի թիվ 1363-Ա որոշմամբ հավանության արժանացած՝ ՀՀ կառավարության ծրագրի 6.8-րդ բաժնի չորրորդ պարբերության 3-րդ կետի համաձայն՝ հանրային ռեսուրսների կառավարման արդյունավետությունն ու հասցեականությունը բարձրացնելու և այդ ռեսուրսները հանրօգուտ ու համապետական նշանակություն ունեցող ծրագրերի վրա ծախսելու, ինչպես նաև հարկաբյուջետային կայունությունն ապահովելու նպատակով քայլեր են իրականացվելու հարկային եկամուտների ընդլայնման ուղղությամբ:
Հարկ է նկատել նաև, որ համաձայն ՀՀ կառավարության ծրագրի 6.8-րդ բաժնի չորրորդ պարբերության` Կառավարությունը նպատակ ունի ապահովել հարկեր/ՀՆԱ ցուցանիշի բարելավում առնվազն 2.6 տոկոսային կետով՝ 2026 թվականին հարկեր/ՀՆԱ ցուցանիշը հասցնելով առնվազն 25 տոկոսի:
Այս առումով, հայտնում ենք, որ նախագծերով ներկայացված առաջարկությունները հակադրվում են Կառավարության կողմից ի սկզբանե սահմանված նպատակներին և ներկա փուլում իրականացվող՝ հայտարարված հարկային քաղաքականությանը:

Հայտնում ենք նաև, որ յուրաքանչյուր նոր արտոնության տրամադրում ենթադրում է պետական բյուջեի եկամուտների կորուստ, հետևաբար նաև՝ կրթության, գիտության, մշակույթի, պաշտպանության, առողջապահության, գյուղատնտեսության, սոցիալական ապահովության, բնապահպանության և այլ հանրօգուտ ոլորտներում չկատարված բյուջետային ծախսեր: Մյուս կողմից, եթե հաշվի առնենք նաև այն հանգամանքը, որ պետության ծախսային քաղաքականության շրջանակներում պետական աջակցության բյուջետային գործիքակազմն ավելի հասցեական ու, հետևաբար նաև՝ ավելի արդյունավետ է, ակնհայտ է դառնում, որ հարկային արտոնությունների տրամադրումը պետական աջակցության լավագույն միջոցը չէ, քանի որ հարկային արտոնությունը դրա իրական հասցեատերերի համար որոշակի կոնկրետ արդյունք չերաշխավորելով հանդերձ՝ հանգեցնում է հարկային ծախսերի առաջացման՝ պետությանը զրկելով աջակցության ավելի հասցեական ծրագրեր իրականացնելու հնարավորությունից:
Մյուս կողմից, հարկ է նկատել, որ «Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծով առաջարկվում է գինու, խնձորի և պտղահատապտղային այլ գինիների և մեղրից ստացված այլ ալկոհոլային խմիչքների արտադրության իրականացման իրավունք ձեռք բերելու համար բազային տուրքի 25-ապատիկի չափով պետական տուրքի փոխարեն նույն չափով պետական տուրք սահմանել ԱՏԳ ԱԱ դասակարգչի 2204 ծածկագրին դասվող խաղողի գինիների, 2205 ծածկագրին դասվող վերմուտների և խաղողի այլ գինիների ու 2206 ծածկագրին դասվող պտղահատապտղային գինիների և խմորման ենթարկված այլ խմիչքների (խնձորի սիդր, պերրի կամ տանձի սիդր, մեղրաըմպելիք և այլն) արտադրության իրականացման իրավունք ձեռք բերելու համար:
Մինչդեռ, «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքով առաջարկվում է վերացնել վերոնշյալ գործունեության համար սահմանված պետական տուրքը, ինչը հասկանալի չէ:
Ամփոփելով վերոգրյալը՝ հայտնում ենք, որ պետական բյուջեի եկամուտները նվազեցնող առաջարկությունները լրացուցիչ քննարկման և հիմնավորման կարիք ունեն:
	





Չի ընդունվել
   Նախագծով առաջարկվող մի շարք ալկոհոլային խմիչքների արտադրության գործունեության իրականացման իրավունքի ձեռքբերման համար տարեկան պետական տուրքի ցածր դրույքաչափի սահմանումը չի կարող համարվել արտոնության տրամադրում, քանի որ գործող 15.0 մլն դրամ պետական տուրքի վճարման պայմաններում դրանք պարզապես չեն արտադրվում և համապատասխան պետական տուրք չի վճարվում։ 
   Ինչ վերաբերում է, թե ինչպես և ինչ չափանիշների հիման վրա է որոշվելու արտադրված այս կամ այն ապրանքի, օրինակ՝ անիսոն, ապերատիվ, կոկտեյլ, ջին, բալզամ կամ ռաքիա հանդիսանալու հանգամանքը, ապա հարկ է նշել, որ ալկոհոլային արտադրանքի ոլորտը կանոնակարգվում է Եվրասիական տնտեսական հանձնաժողովի խորհրդի 2018 թվականի դեկտեմբերի 5-ի N98 որոշմամբ հաստատված «Ալկոհոլային արտադրանքի անվտանգության մասին» Եվրասիական տնտեսական միության տեխնիկական կանոնակարգով, ՀՀ նորմատիվ իրավական ակտերով և ստանդարտներով, որոնցում հստակ տրված են Նախագծով կանոնակարգվող ալկոհոլային խմիչքների հստակ սահմանումները, ինչպես նաև ալկոհոլային արտադրանքի շրջանառությանը, նույնականացմանը, անվտանգությանը, փաթեթավորմանը և մակնշմանը ներկայացվող պահանջները։

Հարկումից խուսափելու դեպքերի բացահայտման նախորդ տարիների դրական փորձը վկայում է, որ լիազոր մարմինն ունի  չարաշահումների և հնարքների բացահայտման և դրանց դեմ արդյունավետ պայքարելու իրավական, տեխնիկական և այլ անհրաժեշտ բոլոր կարողությունները։ Կարելի է փաստել, որ առավել տրամաբանական է ազատականացնելով քաղաքականությունը, միաժամանակ զարգացնելով հսկողությունն ու մշտադիտարկումը թույլ չտալ անբարեխիղճ տնտեսավարողներին խուսափել հարկումից, միևնույն ժամանակ բարեխիղճ տնտեսավարողներին ընձեռել զարգացման լրացուցիչ հնարավորություններ։





















Չի ընդունվել
     ԱՏԳ ԱԱ 220820 ծածկագրին դասվող խաղողի գինու կամ խաղողի մզման թորումից ստացվող սպիրտային թրմօղիների 100 հազար լիտրից ավելի յուրաքանչյուր լիտրի իրացման թույլտվություն ստանալու համար 25 դրամ պետական տուրքի վերացման վերաբերյալ առաջարկությունը նախագծում ներառվել է հիմք ընդունելով ՀՀ վարչապետի մոտ 2022 թվականի հուլիսի 21-ին կայացած՝ ընթացիկ տարվա խաղողի վերամշակման մարտահրավերների մասին խորհրդակցության NՎ/82-2022 արձանագրության 1-ին կետի 1-ին ենթակետի հանձնարարականը և բխում է Կառավարության կողմից որդեգրված արտահանումը խրախուսելու քաղաքականությունից։ Բացի այդ, շշալցված կոնյակի 100 հազար լիտրից ավելի յուրաքանչյուր լիտրի իրացման թույլտվություն ստանալու համար սահմանված պետական տուրքի վճարման պահանջը վերացնելն ընդգծում է Կառավարության այն դիրքորոշումը, որ խրախուսվում է ոչ թե կոնյակի սպիրտի, այլ շշալցված կոնյակի իրացումը և արտահանումը, որը նաև տնտեսավարողի համար ապահովում է ավելի շատ եկամուտներ։
   Ֆինանսների նախարարին ուղղված Էկոնոմիկայի նախարարի 2022 թվականի սեպտեմբերի 27-ի N 01/14618-2022 գրությամբ քննարկման ներկայացված «Գործունեության իրականացման ծանուցման մասին» օրենքում փոփոխություններ կատարելու մասին», «Պետական տուրքի մասին» օրենքում փոփոխություններ  կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» ՀՀ օրենքների նախագծերը միավորվել են սույն նախագծին։ 
     Մի շարք ալկոհոլային խմիչքների արտադրության գործունեության իրականացման իրավունքի ձեռքբերման համար տարեկան պետական տուրքի ցածր դրույքաչափի սահմանումը չի կարող համարվել արտոնության տրամադրում, քանի որ գործող 15.0 մլն դրամ պետական տուրքի պայմաններում դրանք պարզապես չեն արտադրվում և համապատասխան պետական տուրք չի վճարվում, հետևաբար նշված ալկոհոլային խմիչքների արտադրության գործունեության իրականացման իրավունքի ձեռքբերման համար տարեկան պետական տուրքի ցածր դրույքաչափերի սահմանումը չի կարող ազդել պետական բյուջեի մուտքերի վրա։
   
Չի ընդունվել
Ինչպես հայտնի է տարեց տարի պահպանվում է առցանց/էլեկտրոնային առևտրի արագ աճի միտում, որի հետևանքն է լինելու դասական առևտրի ծավալները հետզհետե նվազումը։ Նշվածն իր հետ բերելու է մի շարք խնդիրներ, որոնցից կարելի է ընդգծել առևտրային տարածքների նկատմամբ տնտեսավարողների հետաքրքրության նվազումը, աշխատատեղերի կրճատումը և որպես հետևանք հարկային մուտքերի նվազումը, ավելացնենք նաև, որ մարզերում առևտրի վայրերի առկայությունը նպաստում է զբոսաշրջության զարգացմանը՝ ապահովելով հարմարավետության հասանելիություն։ Հաշվի առնելով վերոգրյալը, գտնում ենք, որ առևտրի իրականացման վայրի կազմակերպման գործունեության ծանուցման գործընթացի շարունակականությունը նպատակահարմար չէ, քանի որ այն տնտեսավարողների, մասնավորապես՝ վայրի կազմակերպչի համար լրացուցիչ ֆինանսական բեռ է, որն իր անուղղակի բացասական ազդեցությունն է ունի գնագոյացման շղթայի նկատմամբ։




















Չի ընդունվել
Նախագծի նպատակն ուղղված է նշված ոլորտների զարգացմանը  և դրանցում նորդրումային գրավչության բարձրացմանը։ Միևնույն ժամանակ հարկ է նշել, որ Նախագծերով նախատեսված մոտեցումը արտոնություն չէ, այլ գործիք է ուղղված ոլորտի ընդլայնմանը, զարգացմանը և արտադրողականության բարձրացմանը, որով պայմանավորված հետագայում կընդլայնվեն նաև պետական բյուջեի եկամուտները, իսկ եկամտի նվազումը մեծ հավանականությամբ ունենալու է ժամանակավոր՝ կարճաժամկետ բնույթ։



	2. Տարածքային կառավարման և ենթակառուցվածքների նախարարություն
	12.10.2022թ․, 20.09.2022թ.

	
	N ԳՍ/15.3/26717-2022, N ԳՍ/15.2/25206-2022

	     Նախագծերի վերաբերյալ առարկություններ և առաջարկություններ  չկան:   
	

	3. Մրցակցության պաշտպանության հանձնաժողով
	22.09.2022թ.

	
	N /1275-2022

	     Նախագծերի վերաբերյալ առաջարկություններ և դիտողություններ չկան։
	

	4. Պետական եկամուտների կոմիտե
	27.09.2022թ.

	
	N 03/3-4/69549-2022

	Նախագծերի վերաբերյալ հայտնում ենք հետևյալը.
Նախագծերով, մասնավորապես, առաջարկվում է՝
1) 100 հազար լիտրից ավելի շշալցված կոնյակի իրացման և ներմուծման գործունությամբ զբաղվելու համար ծանուցում ներկայացնելու մասին պահանջը հանել,
2) թորած ալկոհոլային խմիչքներից առանձնացնել վիսկիի, ռոմի  և սպիրտային այլ թուրմերի (անիսոն, ապերատիվ, կոկտեյլ, ջին, բալզամ, ռաքիա և այլն) արտադրությունը և դրանք սահմանել որպես ծանուցման ենթակա գործունեության առանձին տեսակներ։ Վիսկիների արտադրության գործունեությամբ զբաղվելու իրավունք ձեռք բերելու համար սահմանել 5.0 մլն դրամ տարեկան պետական տուրք,
3) ռոմի արտադրության գործունեությունը միավորել 2208 70 ծածկագրին դասվող լիկյորների և 2208 90 ծածկագրին դասվող՝ մինչև 9 տոկոս սպիրտ պարունակող այլ սպիրտային խմիչքների արտադրության գործունեություններին և դրանցով զբաղվելու իրավունք ձեռք բերելու համար սահմանել 0.5 մլն դրամ տարեկան պետական տուրք, սահմանված՝ 1.0 մլն դրամ տարեկան պետական տուրքի փոխարեն։ 
«Գործունեության իրականացման ծանուցման մասին» օրենքի 22-րդ հոդվածի 2-րդ մասի` ծանուցման ենթակա գործունեության տեսակների աղյուսակի «4. ԳՈՐԾՈՒՆԵՈՒԹՅԱՆ ԱՅԼ ԲՆԱԳԱՎԱՌՆԵՐ» բաժնի 1-ին կետով սահմանված է, որ թորած ալկոհոլային խմիչքների արտադրությունը ծանուցման ենթակա գործունեության տեսակ է, և այդ գործունեությամբ զբաղվելու իրավունք ձեռք բերելու համար «Պետական տուրքի մասին» օրենքի 20.1-ին հոդվածի 1-ին մասի աղյուսակի 5-րդ կետով սահմանված է տարեկան 15.0 մլն դրամ պետական տուրք։ Սահմանված տարեկան պետական տուրքի բարձր դրույքաչափը խոչընդոտում է մի շարք ալկոհոլային խմիչքների, մասնավորապես՝ սպիրտային այլ թուրմերի (անիսոն, ապերատիվ, կոկտեյլ, ջին, բալզամ, ռաքիա և այլն) արտադրության կազմակերպմանը, քանի որ դրանց արտադրությունը կրելու է փորձնական բնույթ, արտադրվելու են փոքր ծավալներ և սահմանված 15.0 մլն դրամ տարեկան պետական տուրքի վճարումը տնտեսապես շահավետ չէ դրանց արտադրություն սկսելու համար։
Հիմնավորման համաձայն` նախագծերի ընդունման դեպքում ակնկալվում է, որ պետական բյուջեի մուտքերը կնվազեն շուրջ 438.0 մլն դրամով, հաշվի առնելով, որ 2020 թվականին տնտեսվարողների կողմից շշալցված կոնյակի 100 հազար լիտրը (100-տոկոսանոց սպիրտի հաշվարկով) գերազանցող խմբաքանակների իրացման իրավունքի ձեռք բերման նպատակով պետական բյուջե է վճարվել շուրջ 536.0 մլն դրամ, իսկ 2021 թվականին՝ շուրջ 339.3 մլն դրամ։ 
Մյուս կողմից ակնկալվում է, որ նոր արտադրություններ սկսելու հնարավորություն տրամադրելու արդյունքում որոշակիորեն կարող են փոխհատուցվել պետական բյուջեի մուտքերը՝ լրացուցիչ տուրքերի և այլ հարկերի հաշվին։ 
Վերոնշյալի հետ կապված՝ հարկ ենք համարում նշել հետևյալը.
1. ՀՀ վարչապետի մոտ 2022 թվականի հուլիսի 21-ին կայացած՝ ընթացիկ տարվա խաղողի վերամշակման մարտահրավերների մասին խորհրդակցության NՎ/82-2022 արձանագրության 1-ին կետի 1-ին ենթակետի հանձնարարականի համաձայն՝ հանձնարարավել է վերանայել գինու և կոնյակի արտահանման համար գործող պետական տուրքերի սահմանաչափերը՝ արտահանումը խթանելու տեսանկյունից: Մինչդեռ, ներկայացվող նախագծով առաջարկվում է հանել 100 հազար լիտրից ավելի շշալցված կոնյակի ներմուծման գործունությամբ զբաղվելու համար ծանուցում ներկայացնելու մասին պահանջը: Այդ առումով նախագծերով ներկայացված կարգավորումը չի բխում հանձնարարականի պահանջներից։
2.Վերը նշված գործունեության տեսակների համար պետական տուրքի դրույքաչափի նվազեցման արտոնության սահմանումը նպատակահարմար չէ՝ ելնելով հետևյալ նկատառումներից.
1) նշված ոլորտի զարգացումը, ինչպես նաև այդ ոլորտում տնտեսվարողների եկամուտների ու շրջանառու միջոցների աճը կապվում է արտոնությունների կիրառման հետ, ինչը, կարծում ենք, պետական աջակցության ամենաառաջնային և ամենաարդյունավետ միջոցը չէ։ Նախ, ցանկացած արտոնություն ենթադրում է պետական բյուջեի եկամուտների կորուստ, եթե առկա չեն համապատասխան հիմնավորումներ՝ այդ կորուստների փոխհատուցման միջոցների կամ պետական եկամուտների վրա դրանց ոչ էական ազդեցության վերաբերյալ։ Երկրորդ, նախագծերին կից ներկայացված չէ որևէ վերլուծական տեղեկատվություն կամ հիմնավորում, թե առաջարկության ընդունման արդյունքում ինչ քանակով կավելանա նոր արտադրությամբ զբաղվող տնտեսվարողների թիվը, ինչպիսի միտում կնկատվի  խաղողի մթերման գների աճի առումով, որի արդյունքում կկրճատվեն խաղողի լրացուցիչ քանակների մթերման ու մթերման դիմաց վճարման պարտավորությունների կատարման ժամկետները, ինչպիսին կլինի պետական բյուջեի մուտքերի ու տնտեսվարողների եկամուտների ու շրջանառու միջոցների ծավալների աճի դինամիկան: Հետևաբար՝ տարեկան պետական տուրքի դրույքաչափի նման նվազեցումը նպատակարմար չի կարող համարվել, 




















2) ալկոհոլային խմիչքների արտադրության և իրացման համար ներկայումս սահմանված պետական տուրքի դրույքաչափը ֆիսկալ նպատակից բացի, նպատակ ունի առաջին հերթին հնարավորինս բացառել ցածրորակ և առողջության համար վնասակար խմիչքների արտադրությունը, որի ռիսկերը զգալիորեն կմեծանան առաջարկության ընդունման պարագայում,







3) տնտեսվարողների որևէ խմբին նման արտոնության տրամադրումը մյուս խմբերի և արտոնությունից օգտվածների համար ևս առաջացնում է նմանատիպ արտոնություններից առաջիկայում նույնպես օգտվելու սպասումներ, ինչը նպատակահարմար չենք համարում, բացի այդ, որոշակի խմբին արտոնությունների տրամադրումը չի բխում հարկման արդարության ու հավասարության սկզբունքներից, իսկ խտրական մոտեցումների ցուցաբերումը տնտեսության մեջ մրցակցության խաթարման իրական ռիսկեր է առաջացնում։ 
Մեր կարծիքով, նախագծերի ընդունման արդյունքում էականորեն կնվազեն  պետական եկամուտները, որոնք չեն կարող փոխհատուցվել նախագծի հիմնավորմամբ բերված՝ ակնկալվող արտադրության և իրացման ծավալների աճով պայմանավորված լրացուցիչ տուրքերի և այլ հարկերի հաշվին։ 
Միաժամանակ, «Գործունեության իրականացման ծանուցման մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի լրամշակված տարբերակի վերաբերյալ առաջարկվում է նախագծի 1-ին հոդվածի 1-ին կետի 1-ին ենթակետում՝ «1.1-ին» բառից հետո ավելացնել «,1.2-րդ» բառը այն հիմնավորմամբ, որ  վերոնշյալ կետը հանդիսանում է  նախագծի 1-ին կետով խմբագրված գործունեության ենթատեսակ և ներկայացված է առանձին ենթակետով, հետևաբար այն պետք է ընդգրկվի 1-ին կետով խմբագրված գործունեության տեսակների բացառությունների ցանկում:
	

















































Չի ընդունվել
      Շշալցված կոնյակի 100 հազար լիտրից ավելի յուրաքանչյուր լիտրի ներմուծման թույլտվություն ստանալու համար սահմանված լրացուցիչ պետական տուրք չի վճարվում, քանի որ մաքսային վիճակագրության համաձայն վերջին տարիներին հանրապետություն ներմուծվող շշալցված կոնյակների ծավալները երբեք չեն հասել 100 հազար լիտրի սահմանաչափին։ 









Չի ընդունվել
    Ինչպես նշված է սույն նախագծերի հիմնավորման մեջ նախագծերը մշակվել են մասնավոր հատվածի առաջարկությունների հիման վրա, մասնավորապես՝ այդ հարցով Էկոնոմիկայի նախարարություն են դիմել սիդր, բալզամ, կոկտեյլ և այլ ալկոհոլային խմիչքներ արտադրելու ցանկություն ունեցող բազմաթիվ տնտեսավարողներ, որոնք չեն կարողանում սկսել այդ ապրանքների արտադրությունները, դրանց արտադրության թույլտվության համար սահմանված 15.0 մլն դրամ պետական տուրքի պատճառով։ Այս դեպքում որոշ կազմակերպություններ տվյալ խմիչքների արտադրությունը կամ պատվիրակում են թորած ալկոհոլային խմիչքների և խմորման նյութերից էթիլային սպիրտի արտադրության իրավունք ձեռք բերած տնտեսավարողներին, կամ չեն իրացնում նոր արտադրություններ հիմնելու իրենց նախաձեռնությունները։
   Մյուս կողմից, ռուս-ուկրանական հակամարտությունով և ՌԴ-ի նկատմամբ կիրառված պատժամիջոցներով պայմանավորված ՌԴ-ի շուկայում առկա է տվյալ արտադրանքների, հատկապես՝ վիսկիի մեծ պահանջարկ, որը կարող է որոշակիորեն լրացվել ՀՀ-ում տվյալ արտադրատեսակների արտադրությունը և արտահանումը խթանելու միջոցով։
    Ինչ վերաբերում է խաղողի մթերման գների վրա նախագծի ազդեցությանը, ապա վերջին տարիներին  կոնյակի սպիրտի և շշալցված կոնյակի արտահանման ծավալների դինամիկան ցույց է տալիս, որ նկատվում է կոնյակի սպիրտների արտահանման ծավալների նվազման և շշալցված կոնյակի արտահանման ծավալների աճի միտում։ Մասնավորապես՝ կոնյակի սպիրտի արտահանման ծավալները 2019 թվականին 14.5 մլն լիտրից (100%-ոց սպիրտի հաշվարկով) նվազել և 2021 թվականին կազմել են 6.7 մլն լիտր։ Շշալցված կոնյակի արտահանման ծավալները 2019 թվականին 17.2 մլն լիտրից (100%-ոց սպիրտի հաշվարկով), աճել և 2021 թվականին կազմել են 19.8 մլն լիտր։
  Կոնյակի սպիրտի և շշալցված կոնյակի շուկայում արձանագրված միտումները Կառավարության որդեգրած քաղաքականության հետևանք են, իսկ շշալցված կոնյակի 100 հազար լիտրից ավելի յուրաքանչյուր լիտրի արտահանման թույլտվություն ստանալու համար սահմանված պետական տուրքի վերացումը լրացուցիչ խթան կհանդիսանա շշալցված կոնյակի արտահանման արձանագրված ծավալների աճի միտումը պահպանելու համար։

Չի ընդունվել
Պետական տուրքի դրույքաչափը որևէ կերպ չի կարող ազդել  ցածրորակ և առողջության համար վնասակար խմիչքների արտադրության ռիսկերի նվազեցման վրա։
    Ալկոհոլային խմիչքների որակին և անվտանգությանը ներկայացվող պահանջները, ինչպես նաև դրանց համապատասխանության հավաստման ընթացակարգերը սահմանվել են Եվրասիական տնտեսական հանձնաժողովի խորհրդի 2018 թվականի դեկտեմբերի 5-ի N 98 որոշումով հաստատված «Ալկոհոլային արտադրանքի անվտանգության մասին» Եվրասիական տնտեսական միության տեխնիկական կանոնակարգով, իրավական այլ ակտերով և ստանդարտներով ու որևէ կերպ չեն առնչվում պետական տուրքերի դրույքաչափերի հետ։

Չի ընդունվել
   Նախագծով առաջարկվող մի շարք ալկոհոլային խմիչքների արատադրության գործունեության իրականացման իրավունքի ձեռքբերման համար տարեկան պետական տուրքի ցածր դրույքաչափի սահմանումը չի կարող համարվել արտոնության տրամադրում, քանի որ գործող 15.0 մլն դրամ պետական տուրքի վճարման պայմաններում դրանք պարզապես չեն արտադրվում և համապատասխան պետական տուրք չի վճարվում։ Այդ իսկ պատճառով այն չի կարող բացասաբար ազդել պետական բյուջեի մուտքերի վրա։ 




                                  
Ընդունվել է



	5. Պետական եկամուտների կոմիտե
	26.10.2022թ.

	
	N01/14618-2022

	Հայաստանի Հանրապետության պետական եկամուտների կոմիտեն քննարկել է «Գործունեության իրականացման ծանուցման մասին» օրենքում փոփոխություններ կատարելու մասին» և «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» օրենքների  նախագծերը, որոնց վերաբերյալ հայտնում ենք հետևյալը: 
[bookmark: _Hlk113274136]«Գործունեության իրականացման ծանուցման մասին» օրենքում փոփոխություններ կատարելու մասին» օրենքի նախագծով առաջարկվում է Էկոնոմիկայի նախարարության կողմից հաշվառվող՝ ծանուցման ենթակա գործունեության տեսակներից ուժը կորցրած ճանաչել «Գյուղատնտեսության բնագավառ» բաժինը, ինչպես նաև հանել «Գործունեության այլ բնագավառներ» բաժնին վերաբերող՝ «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220870 ծածկագրին դասվող լիկյորների և 220890 ծածկագրին դասվող մինչև 9 տոկոս սպիրտ պարունակող այլ սպիրտային խմիչքների արտադրություն, գինու, խնձորի և պտղահատապտղային այլ գինիների և մեղրից ստացված այլ ալկոհոլային խմիչքների արտադրություն, գարեջրի արտադրություն, առևտրի իրականացման վայրի կազմակերպում գործունեության տեսակները։
Նախագծին կից ներկայացված հիմնավորման համաձայն` նախագծի ընդունումը նպատակ ունի վարչարարության կրճատման և պարզեցման միջոցով աջակցել «Գործունեության իրականացման ծանուցման մասին» օրենքով սահմանված մի շարք ոլորտների զարգացմանը և գործարար ու ներդրումային միջավայրի տեսանկյունից տվյալ ոլորտներն առավել գրավիչ դարձնել: Գործունեության որոշ տեսակների համար սահմանված ծանուցումը և տուրքի վճարումը որոշակի առումով արգելակում են այդ բնագավառներում գործունեության ծավալումը և ոլորտի զարգացումը։ Հանելով այդ ծանուցման ենթակա գործունեության տեսակները կպարզեցվեն համապատասխան բնագավառներում բիզնես ծավալող տնտեսվարողների գործունեությունը, ինչպես նաև տվյալ բնագավառ նոր տնտեսվարողների մուտքը կդառնա դյուրին և կապահովվի ազատ տնտեսական մրցակցություն։
Վերոնշյալի հետ կապված՝ հարկ ենք համարում նշել հետևյալը․
1. Առաջարկվող ոլորտների զարգացումը, ինչպես նաև այդ ոլորտներում այս կամ այն գործունեության տեսակով զբաղվելը դյուրին դարձնելը  և ազատ տնտեսական մրցակցություն ապահովելը կապվում է այդ բնագավառներում գործունեության որոշ տեսակների համար սահմանված ծանուցուման և տուրքի վճարման պահանջի հանման հետ, ինչի արդյունքում, ոլորտի զարգացման հնարավորությունները, ըստ էության, կապվում են պետական տուրքի գծով արտոնության տրամադրման հետ, ինչը չի կարող համարվել պետական աջակցության արդյունավետ և լավագույն միջոց։ Միաժամանակ, պետական բյուջեի հարկային եկամուտների հավաքագրման ցուցանիշների լույսի ներքո պետական բյուջեի եկամուտները կրճատող առաջարկությունների քննարկումը, հատկապես ծանուցման ենթակա գործունեության տեսակների մասով, ՊԵԿ-ը համարում է անընդունելի։ Չենք կարծում, որ գործունեության տեսակները ծանուցման ենթակա գործունեության տեսակներ սահմանվել են միայն պետական տուրք գանձելու հիմնավորմամբ։ 
Յուրաքանչյուր նոր արտոնության տրամադրում ենթադրում է պետական բյուջեի  եկամուտների կորուստ, հետևաբար նաև՝ ազգային անվտանգության, գիտության, կրթության, առողջապահության, գյուղատնտեսության, սոցիալական ապահովության, բնապահպանության և այլ հանրօգուտ ոլորտներում չկատարված բյուջետային ծախսեր: Մինչդեռ, ներկայացված նախագծով առաջարկվող փոփոխությունների առումով ներկայացված չէ որևէ հիմնավորում, թե առաջարկության ընդունման դեպքում, ինչ քանակով կավելանա նոր արտադրությամբ զբաղվող տնտեսվարողների թիվը, վերջիններիս կողմից լրացուցիչ կատարվող ներդրումների արդյունքում շրջանառությունների և դրան համապատասխան հարկվող բազաների ծավալների ինչ դինամիկա կնկատվի։

2․ Ալկոհոլային խմիչքների արտադրության և իրացման համար ներկայումս սահմանված պետական տուրքի դրույքաչափը ֆիսկալ նպատակից բացի, նպատակ ունի առաջին հերթին հնարավորինս բացառել նաև ցածրորակ և առողջության համար վնասակար խմիչքների արտադրությունը, որի ռիսկերը զգալիորեն կմեծանան առաջարկության ընդունման պարագայում։





3․ Առևտրի իրականացման վայրերը ծանուցման ենթակա գործունեություն համարելը պայմանավորված է եղել կազմակերպիչների նկատմամբ «Առևտրի և ծառայությունների մասին» ՀՀ օրենքով մի շարք պարտականությունների սահմանմամբ։ Ընդ որում, նախագծերով ներկայացված փոփոխությունների հետ միաժամանակ անհրաժեշտ էր համապատասխան փոփոխություններ նախատեսել նաև «Առևտրի և ծառայությունների մասին» ՀՀ օրենքում։
Հաշվի առնելով վերոնշյալը՝ առաջարկվում է նախագծով սահմանված ոլորտների զարգացման նպատակով կիրառել պետական աջակցության այլ եղանակներ, հաշվի առնելով, մասնավորապես՝ տվյալ ոլորտի զարգացման անհրաժեշտությունը, այդ ոլորտում կատարվող ներդրումների կանխատեսվող ծավալները, ներդրումային ժամանակահատվածը,  աշխատատեղերի ստեղծվող քանակները, տվյալ ոլորտում տրվող նվազագույն աշխատավարձի չափերը և այլն, դրանով ապահովելով աջակցության հասցեականությունը։
Վերոգրյալի հիման վրա Պետական եկամուտների կոմիտեն նպատակահարմար չի համարում նման հիմնավորմամբ և կարգավորումներով նախագծերի փաթեթի ընդունումը։
	




































Չի ընդունվել
Նախագծի նպատակն ուղղված է նշված ոլորտների զարգացմանը  և դրանցում ներդրումային գրավչության բարձրացմանը։ Միևնույն ժամանակ հարկ է նշել, որ Նախագծերով նախատեսված մոտեցումը արտոնություն չէ, այլ գործիք է ուղղված ոլորտի ընդլայնմանը, զարգացմանը և արտադրողականության բարձրացմանը, որով պայմանավորված հետագայում կընդլայնվեն նաև պետական բյուջեի եկամուտները, իսկ եկամտի նվազումը մեծ հավանականությամբ ունենալու է ժամանակավոր՝ կարճաժամկետ բնույթ։






















Չի ընդունվել
Հարկ է նշել, որ պետական տուրքի բարձր դրույքաչափերը չեն երաշխավորում ցածրորակ և առողջության համար վնասակար խմիչքների արտադրության բացառումը։ Որակի նկատմամբ վերահսկողության մեխանիզմները ամրագրված են ՀՀ նորմատիվ իրավական ակտերով և ստանդարտներով, որոնցում հստակ տրված են Նախագծով կանոնակարգվող ալկոհոլային խմիչքների հստակ սահմանումները, ինչպես նաև ալկոհոլային արտադրանքի շրջանառությանը, նույնականացմանը, անվտանգությանը, փաթեթավորմանը և մակնշմանը ներկայացվող պահանջները։

Ընդունվել է


	6. Արդարադատության նախարարություն

	42836-2022

	««Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի, ««Գործունեության իրականացման ծանուցման մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի, ««Առևտրի և ծառայությունների մասին» Հայաատանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի, «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ հայտնում ենք հետևյալը.
	1. Նախագծին կից ներկայացված հիմնավորման համաձայն «Գործունեության իրականացման ծանուցման մասին» Հայաստանի Հանրապետության օրենքում փոփոխություններ կատարելու մասին» և «Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքների  նախագծերի ընդունումը պայմանավորված է վարչարարության կրճատման, պարզեցման, «Գործունեության իրականացման ծանուցման մասին» օրենքով սահմանված ծանուցման ենթակա մի շարք գործունեության տեսակներով զբաղվող տնտեսավարողներին աջակցելու, տվյալ ոլորտների զարգացմանը նպաստելու, գործարար և ներդրումային միջավայրի տեսանկյունից տվյալ ոլորտներն առավել գրավիչ դարձնելու, ծանուցման ենթակա թորած ալկոհոլային խմիչքների արտադրության գործունեության տեսակները տարանջատելու, հստակեցնելու և ալկոհոլային խմիչքների առանձին տեսակների արտադրությունը խթանելու նպատակով դրանց արտադրության գործունեությամբ զբաղվելու իրավունք ձեռք բերելու համար տարեկան պետական տուրքերի մատչելի դրույքաչափեր սահմանելու անհրաժեշտությամբ։
Նախագծի փաթեթով բացի ««Գործունեության իրականացման ծանուցման մասին» Հայաստանի Հանրապետության օրենքում փոփոխություններ կատարելու մասին» և ««Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքների  նախագծերից ներկայացվել են փորձաքննության նաև «Առևտրի և ծառայությունների մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագիծը և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» Հայաստանի Հանրապետության օրենքի նախագիծը, որոնց կարգավորման անհրաժեշտության վերաբերյալ բացակայում է որևէ հիմնավորում: 
Միևնույն ժամանակ «Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի 2-րդ հոդվածով նախատեսվում է Օրենքի 38-րդ հոդվածի 1-ին մասի «է.» կետից հանել «, ինչպես նաև սույն օրենքի 20.1-ին հոդվածի 1-ին կետի 5.1-ին և 11.1-ին ենթակետերով սահմանված գործունեության իրավունք ձեռք բերելու համար վճարված պետական տուրքը» բառերը, որի նպատակահարմարությունն ու փոփոխության էությունը հնարավոր չէ լիարժեք կերպով գնահատել՝ վերջինիս վերաբերյալ հիմնավորման բացակայության պատճառով:
Անդրադառնալով նախագծի հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում նախագծին կից ներկայացված հիմնավորումից հնարավոր չէ լիարժեք ձևով գնահատել վերոնշյալ նախագծերի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի, բնույթը և ակնկալվող արդյունքի համապատասխան վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար:
Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Ամփոփելով վերոգրյալը` գտնում ենք, որ նախագիծն ունի լրացուցիչ հիմնավորման կարիք`  բարձրացված խնդիրների համատեքստում:
2.«Գործունեության իրականացման ծանուցման մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի 2-րդ հոդվածի 1-ին մասի համաձայն՝ «Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ սույն օրենքի 1-ին հոդվածի 1․4-րդ և 3-րդ կետերի, որոնք ուժի մեջ են մտնում սույն օրենքի պաշտոնական ուժի մեջ մտնելու օրվանից վեց ամիս հետո:»:
Այս առումով հարկ ենք համարում նշել, որ սույն օրենքի 1-ին հոդվածը չունի 1.4-րդ կետ, ուստի՝ անհրաժեշտ է վերանայել վերոնշյալ դրույթը:
3. Հիմք ընդունելով «Նորմատիվ իրավական ակտերի մասին» օրենքի 14-րդ հոդվածի պահանջները՝ ըստ որի «օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի» (…) Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:»՝ նախագծի ամբողջ փաթեթում անհրաժեշտ է պահպանել կետերի ճիշտ համարակալումը՝ ճիշտ հերթականությամբ:
4. ««Առևտրի և ծառայությունների մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի 1-ին հոդվածով նախատեսվում է օրենքի 2-րդ հոդվածի 15-րդ պարբերությունից հանել «սույն օրենքով սահմանված դեպքերում առևտրի իրականացման վայրի կազմակերպման իրականացման իրավունք ձեռք բերած և» բառերը: 
Նկատի ունենալով, որ 15-րդ պարբերությունում բացակայում են վերոնշյալ բառերը՝ անհրաժեշտ է վերանայել և հստակեցնել պարբերությունը, որտեղ կատարվում է վերոնշյալ փոփոխությունը:
5.«Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
[bookmark: _Hlk121497879]Նկատի ունենալով «Նորմատիվ իրավական ակտերի մասին» օրենքի 18-րդ հոդվածի 5-րդ մասը՝ ըստ որի՝ «Սահմանադրական օրենք չհանդիսացող օրենսգրքի լրիվ անվանումը հիշատակելիս հետևյալ հաջորդականությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնագիրը և «օրենսգիրք» բառը, եթե վերնագիրը չի ներառում այն: Սահմանադրական օրենք չհանդիսացող օրենսգրքի կրճատ անվանումը հիշատակելիս նշվում է օրենսգրքի վերնագիրը և «օրենսգիրք» բառը, եթե վերնագիրը չի ներառում այն:», Նախագծի 1-ին հոդվածում անհրաժեշտ է վերանայել օրենսգրքին կատարած հղումը՝ համապատասխանեցնելով վերոնշյալ դրույթին:
Միևնույն ժամանակ Նախագծի 1-ին հոդվածով նախատեսվում է ուժը կորցրած ճանաչել Օրենսգրքի 158-րդ հոդվածի 28-րդ մասը, մինչդեռ 28-րդ մասը արդեն իսկ ուժը կորցրած է: 
Այսպիսով՝ անհրաժեշտ է վերանայել Նախագծի 1-ին հոդվածը:
6. Նախագծի փաթեթով ներկայացվել է 2 նախագիծ՝ «Պետական տուրքի մասին» Հայաստանի Հանրապետության օրենքում փոփոխություն կատարելու մասին և «Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին: Այս առումով առաջարկում ենք հստակեցնել, թե որ նախագիծն է ենթակա պետական իրավական փորձաքննության:
7. Նկատի ունենալով, որ ««Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծը ուժի մեջ է մտնում պաշտոնական հրապարակման օրվանից վեց ամիս հետո, գտնում ենք, որ անհրաժեշտ է վերանայել սույն փաթեթով ներկայացված նախագծերի ուժի մեջ մտնելու ժամկետները: 

